
内容概要

　　大田山水清峻，洞壑宏邃。
有大罗岩者，宋时子朱子尝游于此。
生其地者，被服先贤之化，家礼乐而户诗书。
故文章节义，科第宦游，后先辉映。
初系漳、德、永、尤四邑割境，有明嘉靖间，御史奏请划地增邑。
值予世祖高公，以明制科出宰山东泰安县、江西万载县，告老归田，为开邑督办。
筑城于凤山之麓，县治建焉。
工未告竣，而公谢世，遗子塘公接办。
故家有传，其省解经费，转落奸徒之手，换以瓦缶封藏。
当是时，公方四顾无策，而不知诚之所感，天必助之。
忽有白马阻道，公初不解其为银也，及其奔入池中，毫光冲起，即变为银，筑城之费即在于是。
其所获银额，恰与瓦缶之数相符。
厥后邑筑落成，蒙赐“凌云坊”匾额以彰劳绩。
特憾地之相去隔二百余里，无由一至，与父老昆弟叙述轶事。
客春摄篆来田，访旧志，则茫乎莫考。
嗟乎！
志之难也，即至郦元、李勃，且不免因陋就简。
况大田之志设县后越十余年，经会稽谢君始为辑纂。
山川风俗、文人宦客，就令虽有纪载，然时当草创，未免书缺有间，不能包举靡遗。
迨前清乾隆间，关中李君再加讨论，事本由旧，文则增新，详载较确。
其视前志，诚有差强而无不及。
距今百数十载，星移物换，嗣是不修，则卷帙漫漶，亥豕鲁鱼，后之人何从征文考献？
此非有司之责而谁责哉！
予自代庖以来，城池、圣庙、市场、道路以及桥梁诸要政，莫不一一修举；停柩、溺女，罔不特申劝
戒，剪除恶习；矧邑志为巨典攸关，而敢漠不加意乎？
今春与邑之缙绅、学士谋所以修辑之。
旧者仍之，新者增之，无差讹，无遗漏。

章节摘录

　　大田县志卷之一　　纬候表　　纬者，经之对；候者，时候、气候也。
盖天周弧线，纵横交加，如布帛之经纬然，以东西线为经，南北线为纬也。
然有在天之经纬，有随地之经纬。
在天则为赤道，为黄道，随地则为地平。
但赤道之南北极有定位，黄道与赤道斜交，相离亦有定距。
至于地平，则以各人所居之天顶为极。
而人之所居，东西南北不同，天顶各异，经纬亦从而变，各县不能通用也。
惟是经度，仅有诸曜出没、早晚昼夜之候。
而其余如日行之南北、节气之分，至冬夏之永短，昼夜差之或多或少，曚影刻之或多或寡，太阳出没
之或早或迟，午正太阳距天顶之或高或低，太阳出入偏度之或南或北。
凡斯时候，与夫热温寒五带、春夏秋冬四季、寒暑进退之气候，以及北方不能见象限外以南之星，南
方不能见象限外以北之星。
一切诸候，皆由纬度而差，不关于经度。
故以纬候纂表。
 　　经纬章第一 　　县城纬度居赤道北二十五度四十分三十秒，亦名北极出地高度。
经度居中央观象台子午线东一度四十一分，在福建省城西一度十八分三十秒，为世界东经一百一十八
度九分十三秒。
　　此经纬度，系本清康熙庚寅年观象台官到县实测，其世界之经度则西历一千八百八十五年，万国
天文学会在美都会议所定。
以英格林维基子午为地球中线，现时历家公同采用者也。

Page 4



第一图书网, tushu007.com
<<大田县志>>

版权说明

本站所提供下载的PDF图书仅提供预览和简介，请支持正版图书。

更多资源请访问:http://www.tushu007.com

Page 5


